
de Bello Rustico Valentino, Lib . I.



runt, impetrata à Baſeto liberè abeundi facultate,
uno commeatu Caſtellam profecti ſunt.

9. Sed quoniam nihil tam diligenter in tota hac
narratione poſteritati commendandum, quàm eorum
nomina, qui hac infidelitatis tabe minimè afflati,
fidem ſuam illibatam ad poſteros tranſmiſerunt,
admonet nos locus hic, ut eorum catalogum attexamus,
qui Regia obeuntes munia, ut & fidei, & officio
facerent ſatis, deſertis laribus, Urbe exceſſerant,
in Caſtellam profecti. Et primus occurrit Joſephus
Garcia Azovius, Archidiaconus Altipontis
Diœceſis Segorbienſis, & XIV Virorum collegio,
quorum octo litibus judicandis præpoſiti, reliqui ſex
capitales erant, Præfectus; Petrus Joſephus Borrullius,
eximius Juriſconſultus; Petrus Domenechius;
Vincentius Monſerratus; & Andreas frater; Bruno
Salcedo; Franciſcus Deſcalzius; Franciſcus Deſpuigius;
Petrus Major; Damianus Cerdanus; Vincentius
Falco, & Blaneſius; & Alphonſus Burgundus;
quorum duo, Andreas Monſerratus, & Vincentius
Falco extraordinariam gerebant poteſtatem:
Burgundus Regii Patrimonii Advocatus erat. In Urbe
reſtiterant valetudine affecti, vel honeſtis neceſſitudinibus
retenti, Vincentius Paſchalis; Eleutherius
Turreſius; Franciſcus Fauſius, qui tres ſecundùm
Baſeti adventum Magiſtratu abierunt. Unus
defecerat ad Auſtriacos, quem ſupra memoravimus,
Emanuel Mercaderius. Ærario item Regio Præfectus
Chriſtophorus Villarraſa ad Urbem amicorum
precibus, & familiæ lacrymis, tametſi invitus, manere
compulſus fuit, & cum eo Hieronymus Frigola
ſecundarius Procurator Regius. Verùm hujus
Aſſeſſor, Philippus Ripollius, & Vincentius Monſorivius,
ſecundarius Prætor Urbanus (quos ſuperiùs
nominavimus) & ejus alter Aſſeſſor Ludovicus
Salvator Pelegrinus (cujus collega Marcus Antonius

